
«Нұр Отан» партиясы Фракциясының жанындағы 
«Әлеуметтік инфрақұрылымды дамыту» бағыты бойынша комиссия отырысы өтті
   
2018 жылғы 1 қазанда ҚР Парламентінің Мәжілісінде «Нұр Отан» партиясы Фракциясының жанындағы «Нұрлы жол» инфрақұрылымды дамытудың 2015-2019ж. арналған мемлекеттік бағдарламасын іске асыруға ҚР Ұлттық қорынан бөлінетін қаражаттың және бюджет қаражатының нысаналы және тиімді жұмсалуын бақылау жөніндегі «Әлеуметтік инфрақұрылымды дамыту» бағыты бойынша комиссияның «Нұрлы жол» инфрақұрылымды дамытудың 2015-2019ж. арналған мемлекеттік бағдарламасын іске асыру шеңберінде білім беру объектілерін (авариялық мектептердің орнына, үш ауысымдық оқытуды жою үшін) және мектепке дейінгі мекемелерді салу мен республикалық бюджеттің атқарылу барысы туралы» тақырыбындағы отырысы өтті.  
Комиссия отырысының жұмысына Парламент Мәжілісінің депутаттары - Комиссия мүшелері, ҚР Білім және ғылым министрлігінің, «Нұр Отан» партиясы Орталық аппаратының өкілдері қатысты. 
Отырыс барысында ҚР Білім және ғылым вице-министрі Б.А.Асылова баяндама жасады. 
«Нұрлы жол» инфрақұрылымды дамытудың мемлекеттік бағдарламасын іске асыру шеңберінде 2015-2017ж. 145 млрд.теңге сомасына 175 білім беру объектісінің құрылысын қаржыландыру жүргізілді. Оның ішінде (156 мектеп және 19 балабақша). 
2015-2017ж. аталған бағдарлама шеңберінде 108 мектеп (үш ауысымдық мектептерді жою үшін 88 мектеп және авариялық мектептердің орнына 20 мектеп) және 19 балабақша пайдалануға берілді.
Оның ішінде жылдар бойынша: 2015 жылы: 34 мектеп пен 19 балабақшаның құрылысын бастау үшін 15 млрд.теңге бөлінді. Жылдың қорытындысы бойынша Алматы қаласындағы №26 мектептің (үш ауысымдық) ғимаратына 900 орындық жапсаржай мерзімінен бұрын пайдалануға берілді. Қалған 52 білім беру объектісін (33 мектеп пен 19 балабақша) пайдалануға беру 2016 жылға ауысты.

2016 жылы: 57 млрд.теңге бөлінді, оның ішінде: мектептер – 51,2 млрд.теңге және ҮҚШ – 6,2 млрд.теңге 109 білім беру объектісін салуға, оның ішінде: (90 мектеп пен 19 балабақша), 90 мектептің 33-і 2015 жылдан ауысты және қосымша 57 мектептің құрылысы басталды.  
2016 жылдың қорытындысы бойынша 51 білім беру объектісі пайдалануға берілді, оның ішінде: 34 мектеп (2016 жылғы барлық мектептер мен Алматы облысының Үштерек ауылындағы бір жаңа мектеп және 17 балабақша). 2016 жылдың қорытындысы бойынша 26 үш ауысымдық және        8 авариялық мектеп жойылды. ШҚО Риддер қаласындағы балабақша бойынша пайдалануға беру мерзімі бұзылған. 2018 жылғы жағдай бойынша бұл объект пайдалануға берілді. 
Қалған 58 білім беру объектісін, оның ішінде пайдалануға беру мерзімі бұзылған ШҚО-дағы балабақшаны (56 мектеп пен 2 балабақша) пайдалануға беру 2017 жылға ауысты. 

2017 жылы: 118 мектепті салуға 68 млрд. теңге бөлінді, оның ішінде 53 мектеп 2016 жылдан ауысты және қосымша 65 мектептің құрылысы басталды. Жыл қорытындысы бойынша игеру 67,7 млрд.теңгені құрады, 379 млн.теңге сомасындағы қаражат игерілмеді. Жоспар бойынша мектептерді пайдалануға беру 76 мектепті құрады, алайда, жылдың қорытындысы бойынша 73 мектеп пайдалануға берілді, оның ішінде ОҚО 3 мектебі ескерілді және ОҚО Қарасу ауылында 1 мектеп мерзімінен бұрын пайдалануға берілді. Жылдың қорытындысы бойынша 61 үш ауысымдық және 12 авариялық мектеп жойылды. Яғни, 76 мектептің 4-еуі бойынша пайдалануға беру мерзімі бұзылды, оның ішінде: Алматы облысында - 2, БҚО - 2. Негізгі себептер мыналар болып табылады: инженерлік желілер бойынша техникалық шартты өзгерту бөлігінде ЖСҚ-ны түзету және жұмыстарды жүргізу кестесінен артта қалу. Білім беру объектілері құрылысының барысына лайықты бақылау жүргізбегені үшін жауапты адамдарға қатысты тәртіптік сипаттағы шаралар қолданылды. Аталған мектептерді пайдалануға беру 2018 жылдың 1-тоқсанында күтілуде.

Осылайша, 2018 жылға құрылысы жалғасып жатқан мектептердің саны 44 мектепті және пайдалануға беру мерзімі (ЖБ есебінен) бұзылған 4 мектепті құрайды.

Ағымдағы жылғы 1 қыркүйектегі жағдай бойынша 25 мектеп пайдалануға берілген, қалған     23 мектеп жылдың соңына дейін күтілуде. Осы мақсаттарға арналған қаражат республикалық бюджетте көзделген.  
Талқылау қорытындысы бойынша Комиссияның ұсынымдары тұжырымдалды, олар Қазақстан Республикасының Үкіметіне тиісті шара қабылдау үшін жіберілетін болады.

